
				এই পাতাটির মুদ্রণ সংশোধন করা প্রয়োজন। 
দশরথের প্রতি কেকয়ী
খেদাও গহন বনে। যথার্থ যদ্যপি অপবাদ, তবে কহ, কেমনে ভঞ্জিবে এ কলঙ্ক? লোকমাঝে কেমনে দেখাবে ও-মুখ, রাঘবপতি, দেখ ভাবি মনে। ধর্ম্মশীল বলি, দেব, বাখানে তোমারে দেব নর,-জিতেন্দ্রিয়, নিত্য সত্যপ্রিয়! তবে কেন, কহ মোরে, তবে কেন শুনি, যুবরাজ-পদে আজি অভিষেক করা কৌশল্য-নন্দন রামে? কোথা পুত্র তব ভরত,-ভারত-রত্ন, রঘু-চুড়ামণি? পড়ে কি হে মনে এবে পূর্বকথা যত? কি দোষে কেকয়ী দাসী দোষী তব পদে? কোন অপরাধে পুত্র, কহ অপরাধী?
তিন রাণী তব, রাজা! এ তিনের মাঝে, কি ক্রটি সেবিতে পদ করিল কেকয়ী কোন কালে? পুত্র তব চারি, নরমণি! গুণশীলোত্তম রাম, কহ, কোন গুণে? কি কুহিকে, কহ শুনি, কৌশল্য-মহিষী ভুলাইলা মন তব? কি বিশিষ্ট গুণ দেখি রামচন্দ্রে, দেব, ধর্ম্ম নষ্ট কর অভীষ্ট পূর্ণিতে তার, রঘুশ্রেষ্ঠ তুমি?
কিন্তু বাক্য-ব্যয় আর কেন আকারণে?— যাহা ইচ্ছা কর, দেব; কার সাধ্য রোধে তোমায়? নরেন্দ্র তুমি! কে পারে ফিরাতে











[image: ]

[image: ]

'https://bn.wikisource.org/w/index.php?title=পাতা:Intermediate_Bengali_Selections.pdf/৩৫৮&oldid=1565626' থেকে আনীত


				
			

			
			

		
		
		  
  	
  		 
 
  		
  				০৬:১৯, ৩০ জুন ২০২১ তারিখে সর্বশেষ সম্পাদিত
  		
  		 
 
  	

  
	
			
			
	    ভাষা

	    
	        

	        

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৬:১৯টার সময়, ৩০ জুন ২০২১ তারিখে।

